
Diskursu Embaixadora EUA Karen Stanton iha Seremonia Enseramentu 

Ezersisiu Harii Hamutuk 2017 

 

Rekoñesimentus no Bondia  

Ha’u hasolok tebes mai iha ne’e dala ida tan hodi marka remata ho susesu 

husi Harii Hamutuk.    

Ha’u orgullu ho servisu Forsa Enjeñaria Naval Estadus Unidus no Mariña 

Estadus Unidus nian. Servisu ne’ebé imi halo ona iha ne’e hamutuk ho 

membru militár-sira husi Timor-Leste, Austrália no Japaun hodi hadi’a 

sentru saúde iha Sidara sei benefisia komunidade iha fatin ida ne’e. 

Klaru katak Timor-Leste sei benefisia husi projetu-sira ne’ebé imi kompleta 

ona durante ezersísiu ida ne’e. Maibé abilidade-sira ne’ebé imi aprende ona 

liu husi serbisu hamutuk ho parseiru-sira husi nasaun haat sei fó benefísius 

iha tempu naruk ba partisipante-sira hotu. Importante liu hotu, imi aprende 

hodi serbisu hamutuk. Nune’e, karik bainhira imi presiza serbisu hamutuk 

iha situasaun emerjénsia ida iha fatin ruma iha rejiaun ne’e, imi sei hatene 

ona oinsá koopera no harii hamutuk. 

Ba ita nia uma-nain iha F-FDTL, obrigada ba imi nia laran luak simu ona 

membru-sira husi militár Estadus Unidus nian. Ba feto no mane-sira hotu 

husi militár Estadus Unidus nian, obrigada mai ona iha ne’e no ajuda ita-nia 

misaun iha Timor-Leste. Ha’u dezeja ba imi viajen segura ba uma. 

Ba imi hotu, ha’u dezeja susesu nafatin iha futuru. Obrigada! 


